
 
CYNGOR  CYMUNED  TRAWSFYNYDD  COMMUNITY  COUNCIL 

  
 
 

COFNODION  O’R  CYFARFOD  A  GYNHALIWYD AR  Y  4ydd  CHWEFROR  2026 
 
Yn bresennol:       Y Cadeirydd:  Aron Roberts. 
  
Y Cynghorwyr:   Llywarch Davies, Elan Mai Jones, Hefin Jones, Enid Roberts, Aranli Thomas, 
   Glain Williams, Idwal Williams. 
 
Hefyd yn bresennol: Karen Hughes (Swyddog Ariannol) 

Lona Williams (Clerc)   
Elfed Roberts (Cynghorydd Sir), 
 

Ymddiheuriadau: Richard Davies, Sarah Hughes, Iwan Jones, A. Huw Jones.  
 
 
2507 - COFNODION 
 
Cyflwynwyd, cadarnhawyd a llofnodwyd cofnodion y 7fed o Ionawr fel y rhai cywir gan y Cadeirydd.  
 
 
2508 - MATERION YN CODI O’R COFNODION 
 
1401(3b) a 2191(1) - Garej Lôn  Adroddodd y Cynghorydd Sir Elfed Roberts ei fod wedi cysylltu gyda Mr Adrian Roberts 
am enwau’r cyrff sydd ynghlwm ar Garej Lôn. Adroddwyd bod Mr Adrian Roberts wedi pasio’r mater ymlaen i'r 
Ombwdsman a’u bod yn casglu gwybodaeth gan y cyrff perthnasol. Nodwyd bod yn rhaid I'r Cynghorydd Elfed Roberts 
aros tan i Mr Roberts adrodd yn ol cyn cynnal cyfarfod gyda’r cyrff perthnasol.    
 
1774(4) - Gardd Sylvia Crowe, Sgwar y Ddraig a’r Adeilad Man Gwylio – Adroddwyd bod y Clerc wedi cysylltu gyda Mr 
Tom Williams a nad oedd wedi derbyn ymateb ganddo ond bod Mrs Elin Parry Jones wedi ymateb ar ei ran yn dweud y 
byddai’n edrych i mewn i'r mater.  
 
1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 –  
Adroddodd y Cynghorydd Sir Elfed Roberts nad oedd wedi derbyn unrhyw ymateb gan y llywodraeth nac ychwaith gan 
Mabon ap Gwynfor yn dilyn ei ohebiaeth am bryder diogelwch yr A470. Penderfynwyd i ail drefnu cyfarfod gyda Ms 
June Jones gan nad oedd neb yn medru mynychu’r cyfarfod hwn.  
 
2068(2) - Mynwent Pencefn – Adroddwyd bod Mr Dafydd Roberts wedi gyrru gwybodaeth mesuriadau ar gyfer beddi o 
fewn maint tir 120 medr x 10 medr a byddai yn bosib cael tua 258 o feddi. Cytunwyd y byddai’r Swyddog Ariannol yn 
cysylltu gyda R G Jones i ofyn am bris cyn mynd yn ôl at Mr Emrys Evans i gadarnhau.  
 
2252(3) - Cofeb Hedd Wyn (Naomi Jones Awdurdod Parc Cenedlaethol Eryri) – Adroddodd y Clerc bod Mrs Naomi Jones 
wedi ymddiheuro nad oedd yn medru mynychu’r cyfarfod ar y 4ydd Chwefror.  Cadarnhaodd y Clerc ei bod wedi gyrru 
ffurflen ganiatâd at Cambrian Ecology i wneud yr archwiliad ystlumod.  Atgoffwyd y Cynghorwyr bod y cynlluniau’n 
parhau i fod yn nwylo’r Cynghorydd Hefin Jones a bod £1000 wedi ei glustnodi ar gyfer y gofeb gan y Cyngor. Cytunwyd 
gofyn i Mrs Naomi Jones ddod i gyfarfod mis Mawrth.  

 
2255(1) - Pont droed Llyn Trawsfynydd –  Adroddwyd bod yr Awdurdod Datgomisiynu Niwclear wedi ymateb i’n cais 
am wybodaeth ynghylch elw a gynhyrchwyd o Orsaf Bŵer Maentwrog mewn cysylltiad â Llyn Trawsfynydd, yn ogystal â’r 
costau archwilio, a cynnal a chadw Pont Droed Trawsfynydd. Nododd yr NDA nad yw’r wybodaeth y gofynnwyd amdano 
ganddyn nhw. Eglurwyd mai’r NRS sy’n debygol o gadw’r manylion perthnasol ynghylch costau cynnal a chadw’r bont. 



Cytunwyd anfon e-bost at yr NRS i ofyn yn benodol faint o arian sydd wedi’i wario ar gynnal a chadw Pont droed 

Trawsfynydd dros y blynyddoedd diwethaf. 

2333(11) - Ffordd tu cefn i 1-6 Bro Prysor – Adroddodd y Clerc ei bod wedi e-bostio Darwin Gray yn mynegi ein siom am 
ddiffyg cefnogaeth a nodi bod y telerau gwreiddiol yn cael eu torri gyda 7 cerbyd wedi eu parcio yno, ond ni chafwyd 
ymateb, penderfynwyd i yrru’r e-bost iddyn nhw eto. 
 
2334(1) - Gwefan y Cyngor – Adroddodd y Swyddog Ariannol ei bod wedi gyrru e-bost at GWE Cambrian i egluro nad 
oedd yr Awdit wedi dychwelyd yn ol ond nad oedd wedi clywed dim yn ol.  Penderfynwyd y byddai’r Swyddog Ariannol 
yn cysyllu eto i ofyn i GWE Cambrian i lawnsio’r wefan newydd.  
 
2416(3) - Ffordd y Pentref – Adroddodd y Swyddog Ariannol bod y Cynghorydd Richard Davies wedi ceisio ymweld a 
Perchnogion Ysgubor Madog ond nad oedd neb gartref i drafod y posibilrwydd am roi lleoedd parcio yno. Cadarnhawyd  
bod yr hen linellau melyn wedi’i hail beintio. Cytunwyd y byddai’r Cynghorydd Aron Roberts yn cysylltu gyda threfnwyr  
Eisteddfod Llawrplwy’ a Phenstryd er mwyn cyhoeddi bod angen i bawb barcio’n daclus.  
 
2429(4) - Ffordd gefn 7-12 Bro Prysor – Diolchwyd i Mr Adrian Williams am ei e-bost yn nodi nad yw’r ffordd wedi’i  
chynnwys yn y rhaglen ail-wynebu hyd at 2028. Penderfynwyd i gadw’r mater hwn ar y cofnodion er mwyn sicrhau bod y  
gwaith yn cael ei gwblhau yn y dyfofol.  
 
2440(5) - Arian Llys Ednowain – Cytunwyd y byddai’r cyfarfod i drafod gwariant arian Llys Ednowain yn cael ei gynnal ar 
24ain o Chwefror a bydd y Clerc yn gyrru gwahoddiad ffurfiol i'r holl Gynghorwyr cyn hyn,  
 
2464(1) - Gor-yrru yn Stesion – Cytunwyd y byddai’r Cynghorydd Sir Elfed Roberts oedd mewn cysylltiad â Gan Bwyll i  
drafod posibiliadau yn y Stesion a byddai’n adrodd yn ôl yn ystod cyfarfod mis Mawrth. 
 
2470(1) – Parc Bryn Glas –  Cytunwyd i yrru e-bost i Mr Mark Ghan i ddweud ein bod yn cytuno gyda’r angen am fwy o 
leoedd parcio, cytunwyd y byddai’r Cynghorwyr yn adnabod lleoedd parcio o amgylch y pentref a’n bod yn gyrru e-bost i 
Mr Ghan a Mr Adrian Williams i roi gwybod iddyn nhw ein bod yn ceisio adnabod llefydd i barcio.  
 
2470(2) – Trydan i’r diffibiwlwr yn Stesion - Adroddwyd bod y Clerc wedi cyfarfod gyda Mr Tomos Jones er mwyn trefnu 
i symud y diffibriliwr i leoliad arall yn Stesion Trawsfynydd. Derbyniwyd cadarnhad gan Gyngor Gwynedd mai cost o 
£500 fyddai i osod colofn newydd gyda chyflenwad trydan ar ei gyfer. Eglurwyd hefyd y byddai Mr Tomos Jones yn cael y 
diffibiwlator am ddim i ni ond y byddai angen cyfarpar o’r newydd a fyddai’n costio tua £50 penderfynwyd i ofyn i Mr 
Tomos Jones am amcan bris am y cwbl.  
 
2496(2) - Cwmni Egino - Adroddwyd bod y Cynghorydd Elfed Roberts a’r Clerc wedi anfon llythyr at Eluned Morgan a 
Llywodraeth Cymru yn mynegi ei bryder ynghylch y penderfyniad i ddiddymu Cwmni Egino ar y 1af o Ebrill.Nododd ei 
siom a’i syndod at yr amseriad, gan bwysleisio bod Cwmni Egino wedi bod yn allweddol wrth ddenu cyfleoedd a 
buddsoddiad i ardal Trawsfynydd, nid yn unig ym maes niwclear. Mynegwyd pryder y byddai colli’r cwmni yn ergyd i 
ardal sydd eisoes yn ddifreintiedig, yn enwedig o ran sicrhau cyfleoedd gwaith i bobl ifanc. Tynnwyd sylw hefyd at y 
cysylltiad hanesyddol agos rhwng Trawsfynydd a Wylfa, a’r farn y dylai’r ardal elwa ar unrhyw fuddsoddiad neu 
ddatblygiadau yn Wylfa. Gofynnwyd am ymateb clir gan Lywodraeth Cymru ynghylch y rhesymeg dros ddiddymu Cwmni 
Egino, a pha gymorth neu wasanaethau cefnogol fydd ar gael i safle ac ardal Trawsfynydd yn y dyfodol. 
 
2498(1) – Cae Chwarae Bro Prysor - Adroddodd y Swyddog Ariannol fod Adra wedi ymateb i gadarnhau y bydd angen 
iddynt fynd ati i brisio cae chwarae Bro Prysor cyn y gellir gwneud unrhyw gamau pellach.  Adroddodd y Swyddog 
Ariannol ei bod hi’n parhau i aros am bris.  
 
2498(2) – Giat Salem - Hysbyswyd y Cyngor yn ystod cyfarfod mis Ionawr fod giât Mynwent Salem wedi dirywio. 
Adroddodd y Cynghorydd Arianli Thomas ei fod wedi archwilio’r giât ac roedd yn amlwg bod angen gwaith atgyweirio 
arni. Cadarnhawyd bellach fod Mr Morgan Jones wedi asesu’r gwaith sydd angen ei wneud ar y giât, ac mae’r Cyngor yn 



aros am bris ganddo ar gyfer y gwaith atgyweirio, ynghyd â phris ar gyfer trwsio’r ffens weiren bigog. O ran y plac coffa 
yng Ngardd Salem, cytunwyd y bydd y Cynghorydd Elfed Roberts yn cysylltu â theuluoedd y diweddar Mr Keith O’Brien a 
Mr Isgoed Williams i ofyn beth yr hoffent ei gynnwys ar y plac er cof amdanynt. 
 
2498(7) – Camperfans yn y Maes Parcio -Adroddodd y Cadeirydd fod camperfans yn parcio yn y maes parcio dros nos ac 
yn cymryd yr holl leoedd parcio. Nodwyd bod e-bost eisoes wedi’i anfon at Mr Adrian Williams ynglŷn â’r mater. Fodd 
bynnag, cadarnhawyd nad oes unrhyw ddiweddariad wedi dod i law ac nad yw’r Cyngor wedi derbyn ymateb hyd yma. 
Cytunwyd i ail-anfon yr e-bost er mwyn ceisio cael ymateb. 
 
2505(4) - Rheolau’r Fynwent - Cytunwyd y byddai’r Swyddog Ariannol yn rhoi’r copi diwygiedig o Reolau’r Fynwent yn  
yr hysbysfyrddau yn y 2 leoliad ar bapur A3.   
 
2505(6) - YMCA - Adroddodd y Cynghorydd Aranli Thomas fod cyflwr adeilad y YMCA yn dirywio, a chytunwyd i  
ysgrifennu at Fudiad Ysgolion Meithrin ynghylch y mater.  Derbyniwyd ymateb gan Miss Sian O’Brien, Cadeirydd  
Pwyllgor Cylch Meithrin Trawsfynydd, yn egluro nad Cylch Meithrin Trawsfynydd sydd yn berchen ar adeilad y YMCA a  
nad oes ganddynt awdurdod na chyfrifoldeb dros waith cynnal a chadw strwythurol, gan nodi mai cyfrifoldeb y  
perchennog perthnasol yw hyn. Cymerwyd y wybodaeth i ystyriaeth a chytunwyd i gysylltu â Mr Gwyn Williams, a oedd  
yn y broses o drosglwyddo perchnogaeth yr adeilad, er mwyn cael eglurhad pellach ynghylch y sefyllfa. 
 
 
2509 - GOHEBIAETH 
 
(1)  Derbyniwyd diweddariad gan John Lamb, Cyfarwyddwr y Prosiect i atgyfnerthu ac adnewyddu cysylltiad trydan 

rhwng Pentir a Thrawsfynydd, sydd yn allweddol i gysylltu ffynonellau newydd o ynni adnewyddadwy â 
rhwydwaith Gogledd Cymru. Nodwyd bod pedwar Ymgynghoriad cyn ymgeisio statudol wedi cael eu cynnal ym 
mis Medi a Hydref 2025, gyda’r holl ymatebion wedi cael eu hystyried yn ofalus. Y cam nesaf yw cyflwyno 
pedwar cais cynllunio ar gyfer is-orsaf Pentir, Bryncir, ceblau Glaslyn ac Is-orsaf Trawsfynydd i’r awdurdodau 
perthnasol. Pwysleisiwyd bod y prosiect yn cadw mewn cysylltiad â’r cymunedau drwy rannu gwybodaeth am y 
cynllun a’r gwaith adeiladu, gan gynnwys digwyddiadau yn y gymuned i roi cyfle i bobl ofyn cwestiynau. 
Cytunwyd i ddiolch i’r tîm am eu ymateb manwl a’r wybodaeth a ddarparwyd, a nodwyd y bydd y Cyngor yn 
parhau i gadw llygad ar y datblygiadau a chysylltu â’r tîm prosiect os oes angen rhagor o wybodaeth. 

 
(2)  Derbyniwyd gwybodaeth gan Mr Paul Evans, Technegydd Cynllunio Awdurdod Parc Cenedlaethol Eryri, ynghylch 

ymholiad cais cynllunio NP5/73/113K i ail-ddatblygu safle Canolfan Ymwelwyr Atomfa Trawsfynydd fel Parc 
Gwyddoniaeth. Nodwyd nad yw’r lleoliad yma ym mhlwyf Trawsfynydd, felly ni all Cyngor Cymuned 
Trawsfynydd roi sylwadau ffurfiol. Fodd bynnag, penderfynwyd y byddwn yn dymuno’n dda iddynt gyda’r  
prosiect.  

(3)  Hysbyswyd bod Cyngor Gwynedd wedi gosod gwaharddiad trafnidiaeth dros dro ar Heol yr Orsaf, Trawsfynydd o 

00:01 ar y 18fed o Chwefror 2026 am hyd at dri diwrnod, er mwyn gwaith adfer polyn. Bydd mynediad ar gael i 

drigolion sy’n byw yno’n unig, ac mae’r gwaharddiad ar sail iechyd a diogelwch y cyhoedd. 

(4)   Derbyniodd y Cynghorydd Iwan Jones e-bost gan Ms Menna Medi ynghylch trafodaeth am Bont Trawsfynydd. 
Cytunwyd bod angen i’r Cyngor fod yn rhan o’r broses mynegi barn a chynrychioli safbwynt y gymuned leol. 
Cytunwyd i anfon e-bost i Ms Menna Medi yn cadarnhau bod y Cyngor yn awyddus i gymryd rhan a bod rhai 
Cynghorwyr yn barod i drafod y materion.  

 
 
2510  - ADRODDIAD ARIANNOL 
 
(1)    Derbyniwyd a chadarnhawyd yr adroddiad ariannol a gyflwynwyd gan y Swyddog Ariannol a cytunwyd ar y  
      taliadau oedd wedi eu cynnwys yn yr adroddiad.  



(2)    Adroddwyd er bod y Swyddfa Archwilio wedi cadarnhau eu bod wedi cychwyn yr archwiliad allanol ar y 5ed o 
 Dachwedd ond nid oedd adroddiad wedi dod yn ôl eto.  
 
(3) Adroddwyd bod y cyfrif Bestinvest yn tyfu fesul dipyn, a bod angen newid enw Mr Elfed Wyn ap Elwyn ar y cyfrif 

gan nad yw’n gyngorydd rhagor.  
 
 
2511 - MATERION I’W TRAFOD AR Y PRYD 
   
(1)  Adroddodd y Cynghorydd Aranli Thomas fod tŷ wedi’i werthu ym Maes Gwyndy, a bod Cyngor Gwynedd wedi ei 

brynu.  Cytunwyd y byddai’r Clerc yn cysylltu â Chyngor Gwynedd i ofyn beth yw eu bwriad ar gyfer y tŷ hwn. 
 
(2)   Adroddwyd bod y tar wedi dadfeilio ger Bronwydd a bod angen trwsio’r ffordd yma. Nodwyd hefyd fod twll yn y 

ffordd ar yr A470, gyferbyn â’r gyffordd yr A4212, sydd angen ei lenwi.  Penderfynwyd rhoi gwybod i’r Adran 
Briffyrdd er mwyn trefnu’r gwaith angenrheidiol. 

 
 
Nid oedd Materion ar gyfer y cyfarfod nesaf.  

 
 
2512 - ADRODDIADAU O’R CYFARFODYDD YN YSTOD Y MIS 
 
(1) Adroddodd y Cynghorydd Hefin Jones ei fod wedi mynychu cyfarfod Pwyllgor Neuadd y Dyfodol. Nodwyd bod 

cais grant am £300,000 wedi’i gyflwyno. Fodd bynnag, amlygwyd bod angen cynnal arolwg asbestos ar yr 
adeilad cyn symud y cais yn ei flaen yn derfynol. 

(2)  Adroddodd y Cynghorydd Idwal Williams ei fod wedi mynychu cyfarfod Llywodraethwyr Ysgol Bro Hedd Wyn a 
bod bwriad gan yr ysgol i fynd â’r disgyblion i Gaerdydd ar daith. Nodwyd bod adroddiad Arolwg Estyn wedi cael 
ei ryddhau ac yn gadarnhaol tu hwnt, gan bwysleisio bod yr ysgol yn gymuned ddysgu gynhwysol, gofalgar lle 
mae disgyblion yn teimlo’n ddiogel ac yn barod i ddysgu. Mae staff yn meithrin perthnasoedd da gyda 
disgyblion, gan hybu ymddygiad da a safbwyntiau cadarnhaol tuag at ddysgu, a hynny’n arbennig o dda i’r 
disgyblion gyda anghenion dysgu ychwanegol.  Mae’r pennaeth yn arweinydd ymroddedig gyda gweledigaeth 
glir ar gyfer darpariaeth yr ysgol, a chefnogir ganddi gan dîm o staff cyfrifol sy’n sicrhau bod gwerthoedd craidd 
yr ysgol yn llywio bywyd a gwaith yr ysgol. Mae’r ysgol yn cynnig profiadau dysgu diddorol, yn hybu sgiliau iaith 
lafar, darllen, ysgrifennu, mathemateg a digidol disgyblion, ac mae’r defnydd o dechnoleg yn cynorthwyo 
datblygiad sgiliau iaith lafar yn arbennig. Un o’r argymhellion oedd i ystyried cefnogaeth ychwanegol ar gyfer 
herio’r disgyblion hŷn. 

 
 

CYFARFOD NESAF AR Y 4YDD O FAWRTH.  
 
 


